
Чтобы 
изменить 
изображение 
на этом 
слайде, 

заполнителе, 
чтобы 
вставить 
изображение.

Қысқа мерзімді жəне Орта мерзімді міндеттер;
▪ Бірінші – өндіруші сектор.

Мұнай-газ саласындағы басты бағыт – мемлекеттің халықаралық мұнай жəне энергетика рыноктарына ықпалды жəне 
жауа пты қатысушы ретіндегі ұстанымын күшейту.

▪ Екінші– экономиканың негізгі секторларын озық инфрақұрылымдық қамтамасыз ету.

Экономика мен тұрғындарды электр энергиясымен қамтасыз ету саласындағы бірінші кезектегі міндеттер Балқаш ЖЭС-
ін, Екібастұз ГРЭС-2-нің үшінші энергоблогын, Мойнақ ГЭС-і жəне басқаларын салу құрылысы болып табылады.

2009 жылы “Қазақстанның Солтүстігі—Оңтүстігі” жобасы бойынша қуат тасымалдаудың екінші желісі мен “Солтүстік 
Қазақстан—Ақтөбе облысы” қуат тасымалдау желісінің құрылысын аяқтау қажет. Бұл Қазақстанның оңтүстігі мен 
батысындағы қуат тапшылығын төмендетуге мүмкіндік береді.

▪ Үшінші. “30 корпоративті көшбасшы” бағдарламасын іске асыру экономиканың шикізаттық емес секторын іс 
жүзінде дамытуға ықпал етеді.

Қазірдің өзінде “серпінді” аталудан үміткер 100-ден астам жоба пайда болды. Ақтөбе облысындағы үшінші Жаңажол газ 
өңдеу зауыты, кен байыту комбинаттары мен мыс қорыту зауытын салу, Павлодар облысындағы алюминий зауыты жəне 
хлор мен каустикалық сода өндірісі зауытының құрылыстарын одан əрі жалғастыру, Қарағанды облысында сортты 
прокат өндірісі мен металлургиялық кремний өндірісін ұйымдастыру секілді экономикамыз үшін айрықша маңызды 
жобалар жəне басқа да көптеген жобалар іске асырылып жатыр.



Дамудың жаңа кезеңі агроөнеркəсіп

▪ Бірінші. Елдің азық-түлік қауіпсіздігі қамтамасыз етілуге тиіс.Ол үшін ауыл 
шаруашылығына жəне тамақ өнеркəсібіне инвестициялар тартуды ұлғайту қажет. 
Қазақстан азық-түліктің негізгі түрлері бойынша өз қажеттілігін қамтамасыз етеді əрі 
экспорттық əлеуетке ие.

▪ Екінші. Ауыл шаруашылығының өнімдерді экспортқа шығаратын секторларын 
күшейтуге күш-жігерді шоғырландырудың маңызы зор. Атап айтқанда, Каспий жəне 
Қара теңіздердің порттары арқылы өтетін жəне Қытай бағытындағы экспорттық 
арналарды кеңейту қажет.

▪ Үшінші. Мал шаруашылығы саласы да үлкен экспорттық əлеуетке ие. Қосымша шара 
ретінде ветеринария жүйесін халықаралық стандарттарға көшіру қажет.



Макроэкономикалық саясат
▪ Бірінші. Қаржылық бақылау агенттігі нің жұмысын жүйелі түрде нығайту қажет.

Елдің қаржы жүйесінің, əсіресе, банк секторының бəсекеге қабілеттілігін жəне тұрақтылығын арттыру

▪ Екінші. Салық жүйесін Қазақстанның жаңа сатыдағы дамуының міндеттерімен сəйкестендіру қажет.

Ең бастысы, ол экономиканың шикізаттық емес секторы, əсіресе, шағын жəне орта бизнес үшін жалпы салықтық 
ауыртпалықтардың төмендетілуін қарастыруы керек. Бюджеттің күтілетін шығын дары ның орны өндіруші 
сектордың эко но ми калық қайтарымын арттыру есебінен өтелуі тиіс.

▪ Үшінші. Экономикамыздың тиімділігі мен бəсекеге қабілеттілігін қамтамасыз етудегі айрықша миссияны менің 
тапсырмам бойынша жаңадан құрылған Бəсекелестікті қорғау жөніндегі агенттік атқаратын болады.

Агенттіктің өкілеттіктерін кеңейту бағаға қатысты “ауызжаласуға”, адал емес бəсекелестікке, рынок 
субъектілерінің өздерінің үстемдікті жəне монополиялық жағдайларын бұра пайдаланушылығына қарсы күресті 
қамтамасыз етіп, қазақстандық бизнестің əлемдегі ұстанымын нығайтуға тиіс.

▪ Төртінші.Инфляцияға қарсы күресті күшейту қажет. Инфляцияның жаһандық экономикалық үдерістер 
тарапынан болатын қысымның күшейе түсуінен де ұлғайып отырғанын ескеріп, Үкімет тарапынан 
ойластырылған жəне сол əрекеттерге сəйкес іс-шаралар қабылдануы қажет.

Əлемдік экономиканың болжамды баяулауы жəне бірқатар экспорттық тауарлар бағасының төмендеуі мүмкін 
болған жағдайда Үкімет пен Ұлттық банкте тұрақтандырушылық іс-қимылдардың жедел жоспары болуға тиіс.



Демократиялық даму
▪ Бірінші. Тəуелсіздіктің 16 жылы ішінде біз қоғамдық тұрақтылықты, ұлтаралық келісімді қамтамасыз етуде, қазақстандық 

біртұтастық пен жалпықазақстандық патриотизмді қалыптастыруда өз моделі мізді жүзеге асырдық.

Мемлекетті, оның қауіпсіздігін одан əрі нығайтып, экономиканың тұрақты дамуы мен азаматтарымыздың əл-ауқатының артуын 
қамтамасыз ету үшін Қазақстанға ұзақ мерзімді тұрақтылық, бейбітшілік пен келісім керек дегенді мен əрқашанда айтып келдім жəне 
барлық жауапкершілікпен тағы да атап көрсетемін.

▪ Екінші. Қазақстанда қазіргі заманғы саяси жүйені дамыту міндеті тұр.

Қазіргі сатыда “Нұр Отан” партиясы ның басым моделі Қазақстанның саяси жүйесіндегі оңтайлы пішін ретінде қарастырыла алады.
Бұл алдағы уақытта басқа да саяси партиялардың сайлауға қатысып, Парламенттен өз орнын алуына жəне барлық үдерістерге 
қатысуына мүмкіндік береді. Бүгінгі күні ешкім де жаңа партиялардың құрылуына жəне өзіндік ой-пікірлері мен көзқарастарын 
айтуға тосқауыл бола алмайды.

▪ Үшінші. Демократиялық қоғам жағдайында қылмыс пен сыбайлас жемқорлыққа қарсы күрес ерекше мəнге ие болады.

Бұл саладағы басым бағыт – жазалаушы іс-əрекет емес, құқық бұзушылықтарды абайлату мен олардың алдын алу болуға тиіс. 
Сондықтан биылғы жылы “Құқық бұзушылықтардың алдын алу туралы” заң жобасын əзірлеп, Парламентке енгізу қажет.

▪ Төртінші. Үкімет əкімшілік реформада көзделген Қазақстанның мемлекеттік басқару жүйесін үздік халықаралық тəжірибені ескере 
отырып, нəтижелілік, ашықтық жəне қоғам алдындағы есептілік негізінде дамыту жөніндегі шараларды жедел қарқынмен іске 
асыруға тиіс.

Əкімшілік реформаның басты мақсаты басқарушы аппарат жұмысының тиімділігі мен нəтижелілігін арттыру болуға тиіс. Яғни, 
халыққа қызмет етуі шарт.



▪ Бесінші. Келесі жылдан бастап еліміздің тарихында тұңғыш рет мемлекеттік бюджеттік жоспарлаудың 
жаңа жүйесінің негізі 3 жылдық бюджет болады. Бұл үшін Үкімет ағымдағы жылдың өзінде жаңа Бюджет 
кодексін əзірлеуі қажет.

Сондай-ақ жоспарлау жүйесін жаңарту мен жетілдіру, бюджет қаражатын пайдалану мен мемлекеттік 
активтерді басқарудың тиімділігін арттыру жөніндегі жұмысты шұғыл түрде жеделдету керек.
▪ Алтыншы. Үкімет нысаналы аудит, керек десеңіз, негізгі мемлекеттік əлеумет тік-экономикалық 

бағдарламалар бойынша бөлінген мемлекеттік қаражатқа “тым мұқият аудит” жүргізуі керек.
Бұл аудиттің мақсаты – қол жеткен нəтижелерді бағалау, мемлекеттік қаражатты басқару мен жұмсаудың 
тиімділігін күрт арттыру.
▪ Жетінші. Үкімет шағын жəне орта бизнестің бəсекеге қабілеттілігін ынталандыру жөніндегі дəйекті 

жұмысты жалғастыруға тиіс.
Шағын несие ұйымдарының жұмысын, соның ішінде мемлекет қаражаты есебінен де қолдау керек. Олар 
біздің жүз мыңдаған азаматтарымыздың өз ісін ашуына қолдау көрсетуде. Шағын несие берудің 
қолжетімділігін арттыру жəне көптеген қазақстандықтар үшін жаңа жұмыс орындарын ашу жөніндегі 
шараларды ойластыру қажет.



Білім беру саласының басты міндеті – 2010 жылға дейінгі білім беруді 
дамыту жөніндегі мемлекеттік бағдарламаны орындай отырып, осы 
саланың сапалы қызмет көрсету аясын кеңейту.

▪  Бірінші. Білім жəне ғылым министрлігі үш жылдың ішінде заманға сай білім алуға жəне озық технологияларды игеруге 
мүмкіндік беретін білім берудің тиімді инфрақұрылымын жасауды аяқтайтын болсын.

Үстіміздегі жылы біз 68 мың оқушы орынға арналған 88 мектептің құрылысын, ал 2009-2010 жылдары 69 мың оқушы орынға 
арналған тағы да 102 мектептің құрылысын бастай аламыз

▪ . Екінші. Үкіметке, мемлекеттік холдингтерге облыстардың, Астана жəне Алматы қалаларының əкімдерімен бірлесе отырып 
кəсіптік-техникалық білім беруді одан əрі дамыту бағдарламасын əзірлеп, іске асыруды тапсырамын.

Жұмыс берушілер мен олардың қауымдастықтары, яғни бірінші кезекте осындай кадрларға зəрулік танытқан бизнес өкілдері 
белсенді түрде тартылуы қажет.

▪ Үшінші. Үкімет “Тілдердің үш тұғырлылығы” мəдени жобасын іске асыруды жеделдетуі тиіс. Бүкіл қоғамымызды топтастырып 
отырған мемлекеттік тіл ретінде қазақ тілін оқыту сапасын арттыру қажеттігіне ерекше назар аударғым келеді.

Халықаралық тəжірибелерге сүйене отырып қазақ тілін оқытудың қазіргі заманғы озық бағдарламалары мен əдістерін əзірлеп, 
енгізу қажет. Мемлекеттік тілді тиімді меңгерудің ең үздік, инновациялық əдістемелік, тəжірибелік оқу-құралдарын, аудио-
бейнематериалдарды əзірлеу керек.

▪ Төртінші. Əзірге халықты мектепке дейінгі балалар мекемелерімен қамтамасыз етуде “бетбұрыс” жасала қойған жоқ. Үкімет 
пен əкімдер барлық жерде бұл проблеманы терең зерделеп, осы негізде бұл мəселенің шешімін əзірлеуі тиіс.

Кішкентай бүлдіршіндердің дамуына ықпал ететін үздіксіз білім берудің алғашқы сатысы ретіндегі мектепке дейінгі білім беруге 
баса назар аударған жөн. Жəне бұл сатыны олардың шығармашылық жəне интеллектуалдық қабілеттерін дамытуға арналған 
тиімді бағдарламалармен қамтамасыз ету қажет.


